
नोट : देश के कोने-कोने में आप अपने समाचार पत्र हॉकर के माध्यम से 
घर बठैे ‘चाणक्य वार्ता’ पत्रिका मँगा सकते हैं। यदि आपको पत्रिका मिलने में 
कठिनाई होती है, तो आप ‘चाणक्य वार्ता’ के मुख्य प्रसार कार्यालय, नई दिल्ली में 

आप सभी पाठकगण पत्रिका मेंंं प्रकाशित लेखों पर 
अपने विचार या कोई सुझाव हमेंंं हमारी ई-मेल आईडी 
response50123@gmail.com पर भेज सकते हैं। 

स्थान की उपलब्धता के अनुसार हम आपके विचारों को 
शामिल करने का प्रयास करेंगे। 

—सम्पादक ‘चाणक्य वार्ता’ Ó

सम्पादक के नाम पत्र
निर्देशानुसार सादर सूचित करना है कि माननीय 
राज्यपाल, बिहार श्री राजेंद्र विश्वनाथ आर्लेकर 
जी को आपका प्रेषित पत्र सं. डीएलसीवी/ 
0524/012 दिनांक 02 मई, 2024 एवं 
संलग्न पत्रिका 'चाणक्य वार्ता' प्राप्त हो गयी 
है। धन्यवाद ।

प्रीतेश देसाई
ओएसडी, राज्यपाल बिहार 

चाणक्य वार्ता की आचार्य श्री विद्यासागर जी 
महाराज को समर्पित विशेषांक की प्रति प्राप्त 
हुई। यह बहतु ही परिश्रम से तैयार किया गया 
एक महत्वपूर्ण अंक है। इसमें प्रकाशित प्रत्येक 
आलेख आचार्य श्री के महान् योगदानों, तपस्वी 
व्यक्तित्व और संयममय जीवन दर्शन के हर 
पहलुओं को बहुत ही सूक्ष्मता से एवं ज्ञानवर्धक 
रूप से दर्शाते हैं, जिससे हमें प्रेरणा मिलती 
है। चाणक्य वार्ता के ऐसे ऐतिहासिक एवं 
संग्रहणीय अंक में आचार्य श्री को विनयांजली 
स्वरूप लिखी गयी मेरी काव्य रचना को स्थान 
देने हेतु आपका बहतु-बहुत आभार एवं इस 
प्रकार के अद्भुत विशेषांक के प्रकाशन हेतु 
बहुत-बहुत धन्यवाद एवं बधाई। 

डॉ. अरिहन्त कुमार जैन
असिस्टेंट प्रोफेसर सोमैया विश्वविद्यालय, मुंबई, 

महाराष्ट्र

चाणक्य वार्ता के 16 जून 2024 के अंक 
में पत्रिका के संपादक डॉ. अमित जैन का 
संपादकीय पढ़ा। इसमें उन्होंने हाल ही में हुए 
लोकसभा चुनाव और उसके बाद नरेंद्र मोदी 
के तीसरी बार प्रधानमंत्री बनने पर अपने 
विचार रखे हैं। मैं उनकी इस बात से सहमत हूं 
कि प्रधानमंत्री नरेंद्र मोदी भारत को विकसित 
राष्ट्र बनाना चाहते हैं। इसके लिए उन्होंने 
भारतीय जीडीपी का जो लक्ष्य तय किया है, 
वह उल्लेखनीय है। डॉ. जैन ने श्री मोदी के 
प्रधानमंत्री बनने के बाद पीएमओ अधिकारियों 
को दिये गए उनके संबोधन का जिक्र किया। 
प्रधानमंत्री का यह उद््बोधन प्रेरणादायी था। 
संपादक ने गठबधंन की सरकार होने के कारण 
प्रधानमंत्री नरेंद्र मोदी के सामने आने वाली 
चुनौतियों के बारे में भी बताया है। निश्चित रूप 
से नरेंद्र मोदी के लिए इस बार सरकार चलाना 
थोड़ा चुनौती भरा होगा। 

गौरव सिंह 
छात्र-दिल्ली विश्वविद्यालय

नई दिल्ली 

चाणक्य वार्ता के अंक में लोकसभा चुनाव पर 
योगेश कुमार गोयल का लेख पढ़ा। श्री गोयल 

ने एक प्रश्न के साथ अपने लेख का प्रारंभ 
किया है। मुझे लगता है कि नरेंद्र मोदी अपने 
सहयोगियों को एकजुट रख सरकार चलाने 
में सक्षम रहेंगे। प्रधानमतं्री नरेंद्र मोदी का यह 
तीसरा कार्यकाल है। इसलिए कम सीटें आने 
का कारण सत्ता विरोधी लहर सहित कुछ अन्य 
अवश्य ही रहे होंगे। जिसकी वजह से भाजपा 
को इस बार अपने दम पर बहुमत नहीं मिला 
है। कई केंद्रीय मंत्री चुनाव हार गए, तो कुछ 
को भाजपा ने टिकट नहीं दिया। नरेंद्र मोदी 
ने इस बार अपने मतं्रिमण्डल में कई बदलाव 
किये हैं। लेकिन महत्वपरू्ण मंत्रालय अपने पास 
रखकर अपना मत भी स्पष्ट कर दिया है। 

हिमांशु शेखावत
अध्यापक, जोधपुर, राजस्थान 

चाणक्य वार्ता के 16 जून अंक में धीरेंद्र कुमार 
मिश्र ने नरेंद्र मोदी की गठबंधन सरकार पर 
अपना लेख केंद्रित किया है। पहले भी दो 
बार गठबंधन की सरकार ही थी, लेकिन 
तब भाजपा के पास अकेले पूर्ण बहुमत था। 
इसलिए गठबंधन के बाकी दलों पर उसकी 
निर्भरता नहीं थी। यह सही है कि प्रधानमंत्री 
नरेंद्र मोदी के पास गठबंधन की सरकार चलाने 
का अनुभव नहीं है। लेकिन यह भी सही है कि 
इस बार भाजपा की जितनी सीटे आई हैं, पहले 
किसी भी गठबंधन सरकार के सबसे बड़े दल 
के पास इतनी सीटे नहीं रही हैं। इसलिए उन्हें 
सरकार चलाने में अधिक समस्या नहीं होगी।  

हरप्रीत कौर 
अध्यापिका, अमृतसर, पंजाब

चाणक्य वार्ता में एग्जिट पोल पर श्वेता गोयल 
का लेख पढ़ा। लेखिका ने लेख में पहले 
भी गलत सिद्ध हुए एग्जिट पोलों के बारे में 
बताया है। मुझे लगता है कि बड़े-बड़े एग्जिट 
पोल में जिन लोगों का मत लिया जाता है, 
उनकी संख्या शायद ही कभी 10 लाख रही 
हो, जबकि लोकसभा चुनावों में वोट देने वालों 
की संख्या करोड़ों में होती है। इसलिए यदि 
एग्जिट पोल की प्लानिंग में कहीं भी थोड़ी सी 

भी कमी रह जाती है, तो यह पुर्वानुमान गलत 
सिद्ध होता है। 

डॉ. कल्पना गुर्जर 
कुरुक्षेत्र, हरियाणा 

‘चाणक्य वार्ता' की प्रति मिली, आपने मेरी 
पुस्तक की समीक्षा को काफी स्थान देते हुए 
यथावत् रूप में प्रकाशित किया है, मैं इसके 
लिए बहतु-बहुत आभार व्यक्त करता हूं।

डॉ पूरन सिंह डबास
साहित्यकार, नई दिल्ली

चाणक्य वार्ता के 16 जून 2024 के अंक 
में हरियाणा के पूर्व मुख्यमतं्री मनोहरलाल 
के केंद्रीय मतं्री बनने पर विशाल शर्मा का 
लेख पढ़ा। प्रधानमंत्री नरेंद्र मोदी हरियाणा के 
मुख्यमतं्री के रूप में मनोहरलाल की प्रशंसा 
करते रहे हैं। इसलिए केंद्र में उनको महत्वपूर्ण 
पद मिलना स्वभाविक ही था। इसी अंक में 
जम्मू-कश्मीर के प्रस्तावित विधानसभा चुनाव 
पर रमशे गुप्ता का लेख पढ़ा। उन्होंने प्रदेश के 
अंदर अनुच्छेद 370 समाप्त होने के बाद हुए 
विकास का वर्णन किया है। किन्तु लोकसभा 
चुनाव परिणामों से मुझे ऐसा लगता है कि 
विधानसभा चुनाव के बाद राज्य के सदन की 
स्थिति में बहुत बड़ा परिवर्तन नहीं होगा। 

गजेन्द्र ठाकुर
धर्मशाला, हिमाचल प्रदेश 

चाणक्य वार्ता में प्रकाशित ‘सतं शिरोमणि 
आचार्य श्री विद्यासागर जी महाराज स म्ृति 
विशषांक’ पर विजय कुमार, लक्ष्मीनारायण 
भाला की पुस्तक ‘संविधान की जन्मकथा’ 
पर मनोज ज्वाला तथा डॉ. परू्ण सिंह डबास 
की पुस्तक ‘जीवन रेखा कटती गई’ पर 
किशोर कुमार कौशल की समीक्षाएं पढ़ने 
का अवसर मिला। सभी बहुत अच्छी और 
ज्ञानवर्धक हैं। जिसने भविष्य में पुस्तकों के 
पठन-पाठन के पुर्नजीवित होने की संभावना 
को जिंदा रखा है।

राधेश्याम ‘सलिल’, लेखक एवं स्तंभकार
बेंगलुरू, कर्नाटक




